
Қарағанды қаласы 
Бастауыш сынып мұғалімі:Тунгушбаева А.М.

Тәрбие сағаты

 «Қарағанды - көркем қалам»

1. Айсулу  (бар, ертең жазып аламын) 
Есімім – Айсұлу, ата – ананың гүлімін,

Сыныптағы озаттардың бірімін. 

Әкем – Тимур, анам  - Гаухар арманшыл,

Екеуі де дәрігер, ел қамын ойлайтын әділ де шыншыл. 

 Туған жерім қазыналы Қарағанды 

Тәуелсіздік жылдары ол дараланды.

Мен оқитын 18 мектебім
Қаладағы қара шаңырақ болып саналады. 
Ұстазым Алмагүл апай ачулы адам,

Біздерден бар білгенін аямаған.

Осындай ұстаздардың арқасында 

Көпшіліктің көңілі тояр маған. 
2. Мөлдір.          
Мен – Мөлдір Ержанқызы Әуелхан,

Сурет салам, би билеймін, ән айтам.

Оқимын мен 4Ә сыныбында

Алмагүл апайымнан тәлім алам.

Ыстық маған жайқалған көркем қалам,
Қымбат маған бауырларым, ата – анам.
Қаламыздың дамуына үлес қосқан,

Ағайлар мен апайлардан үлгі алам.

3. Мирас.
Атым -Мирас, тегім -Жаңабай сұрасаңыз                                                                 Сембек екен кешегі бір атамыз .                                                                                Қарағанды қаласында туып өсіп .                                                                      Табалдырығын гимназияның аттағанбыз                                                      

Әкем аты - Ербол, асқар тауым                                                                                           Пана болып біздерге ақыл айтқан .                                                                      Анашым - Гүлнұр,    аяулы ардақтаған                                                                     Балапаным деп түніменен ұйықтамаған                                                                      

Білім  берген   ұстазымды құрметтеймін.                                                             Бокспен де шұғылданып, атқа мінемін.                                                                         Өз тілімде еркін сөйлеп ән айтамын .                                                                         Өзге тілді үйренуге талпынамын .                                                                      

 Туған  жерім Қарағанды , көмір кені.                                                                           Қара алтынға толтырған бүкіл жерді.                                                                           Туған күнің құтты болсын, туған қалам                                                                        Гүлдене бер, өсе бер, қуантып бүкіл елді.                                                      

4. .                                                                                                                                                                                                                                                                                        
5. Батыр. 
Ассалаумағалейкум, көрерменім,                                                                                                                                                Қошеметтеп шабытыма берер демін                                                                                                                    Сәлем беріп келіп тұр алдыңызға,                                                                                                                      Батыр есімді бір азамат өренің!

Армысың Алашымның ардақты елі, 
Елімнің өлең жырға тұнған жері.
Ағайын Батыр ұлың келіп отыр, 
Ән айтып көңліңізді көтергелі.
6. Мұхамеддрасул                                                                                                                                                                   
 Жүргізуші: 
Бүгінгі хабарымыздың тақырыбы: «Қарағанды көркем қалам» деп аталады. 
Жүргізуші: Балалар, біздің осындай көркем қаламыз туралы не білесіңдер? 
Мұхаммедрасул: Біздің көрікті қаламыздың іргесі 1934 жылы 10 ақпанда қаланған. Өзінің экономикалық, ғылыми және мәдени әлеуетімен Қарағанды республикада жетекші орындардың бірінде. Онда 113 ұлт өкілі  тұрады.  Биыл өндірісті қаламыздың 80 жылдық мерейтойы өтіп жатыр. 

Дана: - Өте дұрыс, Мұхаммедрасул. Олай болса, осы өндірісті өлкеміщ туралы біздің қонақтарымыз не айтар екен? 

Мөлдір: Менің сүйікті қалам – Қарағанды. Қарағанды егеменді еліміздің ең ірі қалаларының бірі болып табылады. Қарағандыда ірі өнеркәсіптер жұмыс істейді. Сонымен қатар қонақ үйлер, стадион, емханалық орталықтар, көптеген оқу орындары өте әдемі демалыс орындары бар. Менің қалам көмір шығаратын ірі қала. Мен осы қалада тұратыныма өте қуанамын. Өйткені менің қалам әсем, әрі көркем. Мен өз қаламды ардақтаймын, анамдай аялаймын. Сексен жасың құтты болсын! – Сарыарқаның кербезі – Мирас: 
Көмірге бай, Қарағанды қаласы,

Гүлге толы жайнап тұрған даласы.

Не айтсаң да мейлі маған бәрібір,

Мен үшін сен сұлу, әсем қаласың. 

Ойып тұрып қазағымның жерінде, 

Орын алып жатырсың – ау,  керіле.

Сенде туып, сенде өтуде балалық,

Міне осылай атандым мен қалалық. 
Көне қала болмасаң да, бүгінде,

Тарихың бар бір ғасырлық өмірде.

Топырағыңнан жаралды ғой қаншама,

Ақын, жырау, алыптар мен ғұлама.

Сарыарқа табиғаттан құр қалмаған, 

Байлықпенен тарихтан орын алған.

Айта бергім келеді өзің жайлы

Қаламымды сайлап ап қайта -  қайта.
Айсулу 

Қарағанды – кеншілердің отаны,

Көмірімен шықты оның атағы.

Біздің қала өте үлкен әдемі,

Өсе берсін қаламыздың өркені. 

Қарағанды – сүйікті арман, қалам,

Қараймын да көркіңе таң қалам.

Әр адамды сүйсінтіп, таң қалдырып,

Әнге айналдың талайды тамсандырған.

Қарағандым – ғажайып дархан қалам,

Құшағын кең жайып тұр байтақ далаң.

Бір өзіңмен мақтанады қуанып,

Барша адамдар болса дағы жақсы – жаман. 
Дана: Балалар, осы қалада көмір кенінің ашылуы қалай болды екен? Тарихқа көз жүгіртіп көрейікші!
Аппақ Байжанов туралы аңыз

Сценарий

Керекті заттар: қойлар, ін, суырдың әлде бір аңның терісі, қамшы, көмір кесектері, үстел, дастархан, киіз үйдің жартысы, төр көрпелер, от жанып жатқан сияқты камин. 
Фонға – музыка домбыра даусы

Банер – фото обои. Иттің даусы, қойдың даусы, киіз үй.

Аппаққа шапан, бөрік, дорба, дүрбі, қамшы

Қарағаның  суреті бейнеленген (обои). Сол қарағанның ішінде соңында екі тазысы бар Аппақ деген бір байдың қойшысы қой жайып жүреді. (Абай қолына дүрбісін алып, қойларды түгендегендей болады. Әндетіп бір бөрене немесе тастың үстінде отырады. 
Қойым, қойым, қойым – ай, 

Құйрық майым қардай – ай, 

Шәйт – шәйт. 

Микрофонмен қойдың, иттің даусын саламыз немесе сондай запись табу керек) Бір кезде қойдың бір шеті дүр ете қалады. Жалт қараса бір суыр қашып бара жатыр екен.

Аппақ - Абай: Ананы қара, суыр қашты! Таймас! Фас, фас!  - дегенше,  суырдың іні таяу екен, ініне қояды да кетеді.

Аппақ:  Ә, көкеме тымақтыққа тарту ететін болдым ғой, - деп суырды інінен қазып алады. Сол кезде Аппақ қара тас тауып алады.

Аппақ: Ой, мынау не тас? Жарқырап тұр, өзі, бірақ қап-қара екен.  Үйдегілерге көрсетейін, - деп үйіне бірсыпырасын алып келеді.

Аппақ: Әке, мынау сізге тымақтыққа, - деп суырды береді.

- Рахмет, көп жаса балам. Мынадан әдемі тымақ тіктіріп алатын болдым. 

-
Және де мен тағы бірдеңе таптым, қараңызшы! Мына тас қара бояу ма,  не екенін біле алмадым.

-
Әкесі – Дамирлан: - Кәне көрелік. Шынымен де қызық екен. Апаңа берейік  жүн бояп көрсін.

- Апасы, апасы, Мына тасты салып жүн бояп көрсең қайтеді. Апақжан тауып алыпты. 

- Жарайды. Көрейін. 

Апасы – Болат Айдана: Мына тастан бояу шықпады. Жүнді тек кірлеткені болмаса жүнге бояу болып қаппайды.

Әкесі: - Онда  ауыл ақсақалдарынан сұрайық, - деп сахна сыртына шығып кетеді.

Кешкісін ауыл жастары жиналып, тезектің маздап жанған отынын айнала қоршап отырады. Қолдарында домбыра, ыңылдап әндетіп отырады. 

Досы - Даутрасул: - Аппақ,  сен бағана қызық тас тауыпсың ғой көрсетші. 

· Мінекей, ала ғой. Бірақ не тас екенін біле алмай отырмын. 

Аппақ дорбасынан тастарды алып шығып бәріне бір – бірден береді. Досы: - Бірақ бұл алтын да емес, күміс те емес, жез де емес, ал жәй тас та емес, қызық не екен?

Аппақ:  - Не екенін "бір Алла" өзі білсін, ақсақалдар да білмеді- деп ашуланып бір түйір тасты отқа тастай салады. 

Отырғандар –атасы, мен досы: – Тас жанып жатыр, тас жанып жатыр!- деп шу ете қалысады. Басқалар қолындағы тастарын отқа салады, әлгі тас онан сайын қыза жанады.

Мирас: Ертеңінде-ақ сол "Жанатын тас" туралы хабар жоғарғы жерге жеткен екен. Сол тасты тапқан Аппақты бір төре іздеп келген дейді. Аппақ әлгі төреге тасты тапқан жерін көрсетеді. Аппаққа ат тұяғындай алтын, қой тұяғындай күміс берген екен. Карағандыдағы тұңғыш рет ашылған "Қаразабой" деген шахта сол Аппақтың көмірін тапқан жерінен ашылған дейді. 

Аяулым:  Биыл Аппақ Байжанов атамыздың 190 жылдық мерейтойы да осы қаламыздың 80 жылдық мерейтойымен тұспа – тұс келіп отыр. 
Аппақ Байжанов 1824 Нұра өзенінің оңтүстігінен 25 км жердегі Қарағанды мекенінде туып-өскен. Қарағанды көмір бассейнін алғаш ашушы, кен білгірі. 

Ол 1833 жылы Нұра өзенінен оңтүстікке қарай Қарағандыбасы деген жерде тас көмір кесектерін табады.

Қарағандыда көмір бассейнін алғаш ашушыға 1999 жылы ескерткіш орнатылды Аппақ есімімен Қарағандыда көше аталған. 
Айсулу: Ал ақын Иса Байзақов біздің жерімізден өндірілетін басты байлығымыз  көмірдің пайдасы туралы былай деп жырлаған екен: 

Қарағанды 

Қайнаған қалың байлық Қарағанды,

Маңына жайып отыр миллион жанды

Байқасаң қара алтынды кенін көріп,

Маңызы табысының өте мәнді. 

Мөлдір

Күн сайын мың сан тонна көмір беріп – 

Үйілген маяланып кені өніп.

Асыл кен, алтын, күміс, рудалар

Көмірдің қызуымен балқиды еріп.

Қорғасын, мыс пенен жез, асыл болат,

Көмірмен қайнағанда май боп ағад,

Машина, паровоздың қазандары

Күшімен қара алтынның пайдаланад.

Ендеше Қарағанды ұлы табыс,

Күшейсін өндірісі аяқ алыс.
Батыр: Ұлы ақын Абай: - 
              «Бұл өмірдің қызығы махаббатпен,

              Көрге кірсең үлгілі жақсы атақпен.

             Артында сөзің менен ісің қалса,

             Өлсең де өлмегенге боларсың тең!»

Қандай тауып айтқан десеңізші! Әдебиет әлемінде талай қыршын жас ақын, жазушы «Құйрықты жұлдыздай» жалт етіп ағып өткені мәлім. Солардың ішінде қысқа өмірімен, өз халқы алдындағы перзенттік борышын ақтап кеткен асыл жастардың бірі - Саттар Ерубаев.
Біздің гимназиямыздың Саттар Ерубаев есімімен аталатын көшеде орналасуы  біз үшін қуаныш.  
Айсулу: Саттар өз шығармаларында «Мен Түркістанда, әлемге белгілі Қожа Ахмет Яссауидің түбінде тудым. Әкем де шешем де асқан ақын адамдар болған», - демекші ол он жасына дейін әкесі Асқар мен шешесі Бапаның тәрбиесінде болған.
Мирас: С.Ерубаев 1934 жылы Қарағандыға, қайнаған еңбек ортасына келгеніне қатты қуанған. Сол тұста жазған бір күнделігінде Саттар: "Мен Қарағандыға ризамын, ол мені жазушы етіп шығаратын болды!” депті. Қарағанды оны жазушы етіп шығарды.-. Биыл Саттар ағамыздың туғанына 100 жыл болатын мерейтой да қаламыздың 80 жылдығымен тұспа – тұс келіп отыр.
1. Саттар Ерубаев  әдебиетіміздің алтын қазынасына өзінің бірнеше новеллалары мен атақты «Менің құрдастарым» романын қосты. Ал «Бақыт», «Өмір көркемдігі», «Мәңгілік өмір» новеллаларында жастарды, біз сияқты  балаларды бақытты өмір сүру үшін күресу керектігін, Отанды сүюге, адал еңбек етуге шақырады. 

2.  «Менің құрдастарым» - оның көлемді тұнғыш та ақырғы шығармасы. Романда Қарағандының өткендегісі мен бүгінгісі нақтылы суреттеліп, байырғы шахтерлер мен жастардың еңбегі шынайы қалпында  әсерлі бейнеленген. 
3. Саттар Ерубаев «Менің құрдастарым» романында көмір өндірісінің қайнаған өміріне терең үніліп, жас қазақ инженерлері мен жұмысшыларының өсу жолын, өмір шындығын, адамдар арасындағы адамгершілікті суреттеген. Бас кейіпкерлер Рақмет пен Лиза арқылы жаны таза, білімді, жігерлі жандардың бейнесін кейнгі ұрпаққа үлгі етіп ұсынады. 

4. Аз өмірінде көп еңбек етіп, артына жастық жалынға, шығармашылық шабықта, өршіл романтикаға толы еңбектерін тастап, қазақ әдебиетінің қасиеті төрінен жазушы ретінде өзіне тиісті орнын алды. Ия, балалар, біз үшін Саттар Ерубаев өмірінен, оның еңбеккерлігінен, табандылығынан үлгі алу – үлкен парыз. 

 Оқушылар:  Қарағанды облысының ақыны Қасым Аманжолов атамыз да өз туған жері туралы бірнеше шығармалар жазған. Соның бірін мәнерлеп оқып берейін. 

Қарағанды

Қасым Аманжолов

Бір жер бар Қазақстан даласында,

Құрбыжан, апарайын, барасың ба?

Арқаға Алатаудан ақиықтай

Бір ұшсам, болат топшым, таласың ба!

Ол жердің тоңы алтын, түгі торқа,

Қанша алсаң, қазынасы түспес орта.

Өшпейтін өміріңе от береді

Жігіті Қарағанды, салсаң қолқа.

Қарашы Қарағанды күмбезіне,

Бойлаған мұнарасы күн көзіне.

Құрбыжан, қасиетті ол бір қазына,

Қуантып, тартпас, сірә, кімді өзіне?!  
Аяулым: 

Заманмен үндескен 

Көшеде гүл – дестең.

Үйлерің зәулім бой созып, 

Ғарышпен тілдескен.

Төбеңде нұрлы аспан,

Тарихың жыр – дастан.

Ер көңіл кенішің жасампаз.

Уақытпен сырласқан.

Жолың ақ таңдаған.

Әнің бар самғаған.

Әйгілі Париж, Мәскеуден

Қымбатсың сен маған. 

«Қарағанды вальсі Нұрмұхамед пен Батырдың орындауында, артында Айдана мен Дильназ билеп тұрады. 
Қарағанды вальсі
Cөзі: С.Ақсұңқарұлы

Әні: Е.Әміров
Қарағанды құс жолын маңдайға алып,

Күннен - күнге барасың әнге айналып.

Сарыарқа сайран елім сен менің айна көлім

Аққудай қанатымды саған кеп жайған едім.

Өмірлік тағдырымды өзіңе байлап едім

Жарқырап жайна, менің арман елім!

Аңыз шаһар Сарыарқа төсіндегі

Қарыш сарай әлемнің көшіндегі.
Кенді өлке қаласы сен жаһанның жаңасы сен,
Сарыарқа төріндегі жұлдыз боп жанасың сен.
Батыс пен шығысымның бекеті арасы сен 

Гүлденіп түрленіп те барасың сен.
Қара алтынды күн елі,  күміс елім

Төрт құбыла саған кеп түйіседі.

Жұмағы жан анамның, гүл бағы балалардың

Көгілдір гүлзәріңді көктемге балағанмын.

Даласы даналардың, қаласы даралардың

Кеніші қазағымның Қарағанды.

